
Rhaglen Datblygu Arweinwyr Lleiafrifoedd Ethnig

Yn barod i ddechrau eich cais? Neidiwch ymlaen

Ynglŷn â’r rhaglen
Rydym yn chwilio am arweinwyr canol ac uwch arweinwyr o gefndiroedd ethnig lleiafrifol ar draws ystod o sectorau addysg yng Nghymru i wneud cais i ymuno â’r Rhaglen Arweinwyr Lleiafrifoedd Ethnig.
Eleni, rydym yn recriwtio’n ehangach i ddenu ymgeiswyr o sectorau amrywiol, gan gynnwys:

· Gwasanaethau Addysg Llywodraeth Leol
· Lleoliadau nas cynhelir
· Ysgolion arbennig
· Ysgolion cynradd, uwchradd a phob oed a gynhelir
· Colegau addysg bellach (AB)
· Darparwyr addysg gychwynnol athrawon (AGA)
Byddwn yn dethol ar sail niferoedd ym mhob sector ac efallai na fyddwn yn cynnal grwpiau ar gyfer pob categori. Bydd ymgeiswyr cymwys yn cael eu cadw ar restr ar gyfer carfanau’r dyfodol os na fydd eu sector yn cael ei gynnal y tro hwn. Os ydych wedi gwneud cais i fod yn Arolygydd Cymheiriaid yn y gorffennol neu wedi gwneud cais am y rhaglen hon yn flaenorol ond heb gael eich gwahodd i’r hyfforddiant, rydym yn croesawu cais newydd eleni.
Mae’r rhaglen wedi’i llunio i gefnogi’r model Ysgolion fel Sefydliadau sy’n Dysgu (SLO), helpu i oresgyn rhwystrau rhag dilyniant ac effeithio’n uniongyrchol ar gadw addysgwyr ethnig lleiafrifol a’u dilyniant gyrfa, a fydd o fudd i ddeilliannau dysgwyr yn y pen draw.
Yn ystod y rhaglen, byddwch:
· Yn ennill profiad o’n fframweithiau arolygu.
· Yn datblygu medrau arolygu a gwerthuso ar draws pob maes arweinyddiaeth addysg.
· Yn dyfnhau eich dealltwriaeth o arweinyddiaeth effeithiol ac yn ennill profiad perthnasol i’ch cynorthwyo i fodloni’r Safonau Proffesiynol ar gyfer Addysgu ac Arweinyddiaeth yng Nghymru.
· Yn meithrin medrau effeithiolrwydd, arweinyddiaeth a chyfathrebu personol i’ch helpu i fynd i’r afael ag unrhyw fylchau o ran hyder a phrofiad.
· Yn gallu manteisio ar fentora/anogaeth gydag AEF profiadol i gefnogi eich datblygiad.
· Yn cymryd rhan mewn gweminarau a gweithdai ar fedrau cyfathrebu ac arwain.
· Yn meithrin rhwydwaith dysgu cydweithredol gyda chyfranogwyr eraill.
Mae hwn yn gyfle gwych i ehangu eich dealltwriaeth o arolygu, datblygu medrau arwain a dod â mewnwelediadau gwerthfawr yn ôl i’ch sefydliad i gefnogi gwelliant. Gall y rhaglen hefyd fod yn llwybr i ddarpar arolygwyr cymheiriaid y dyfodol sy’n bodloni’r meini prawf cymhwysedd.

Cymhwysedd
Byddwch yn gallu gweithio trwy gyfrwng y Gymraeg a/neu Saesneg a:
· Byddwch yn uniaethu fel rhywun sydd o gefndir ethnig lleiafrifol.
· Byddwch yn gweithio mewn ysgol, coleg AB, darparwr AGA, Awdurdod Lleol, Gwasanaethau Addysg Llywodraeth Leol, lleoliad nas cynhelir neu ysgol arbennig yng Nghymru ar hyn o bryd ac yn parhau i wneud hynny trwy gydol y rhaglen.
· Bydd gennych o leiaf 5 mlynedd o brofiad addysgu.
· Bydd gennych gyfrifoldeb addysgu, dysgu neu les (am dâl neu heb dâl).
· Bydd gennych gefnogaeth eich pennaeth neu gyflogwr i’ch galluogi i gymryd rhan mewn sesiynau wyneb-yn-wyneb a gweithgareddau arolygu.

Cymeradwyaeth
Er mwyn mynychu hyfforddiant mae'n rhaid i ni derbyn cymeradwyaeth gan eich cyflogwr. Rhaid derbyn hwn cyn yr hyfforddiant neu ni fyddwch yn gallu mynychu. Bydd e-bost yn mynd at y cyswllt rydych chi wedi'i rannu yn eich cais.

Dethol a hyfforddiant
Byddwn yn cysylltu â chi am ganlyniad eich cais yn ystod yr wythnos sy’n dechrau ar 23/07/2025. Bydd y deunyddiau hyfforddiant ar gael yn Gymraeg a Saesneg i gefnogi’r rhaglen, a fydd yn cynnwys:
Gweithgareddau hyfforddi a datblygu
· Tair sesiwn dysgu proffesiynol wyneb-yn-wyneb
· Bydd y sesiynau’n canolbwyntio ar sut a beth rydym yn ei arolygu, gan roi dysgu yn y sectorau cartref yn ei gyd-destun, a datblygu rhwydwaith cymheiriaid cydweithredol.
· Caiff dyddiadau a lleoliadau’r rhain eu cadarnhau’n ddiweddarach.
· Tair sesiwn hyfforddiant o bell
· Bydd pob sesiwn wyneb-yn-wyneb yn cael ei dilyn gan sesiwn hyfforddiant o bell gyda’ch hyfforddwr AEF, gan ganolbwyntio ar nodau arweinyddiaeth personol.
· Hyd at ddau gyfle i ymuno â gweithgarwch arolygu
· Bydd cyfranogwyr yn cymryd rhan mewn gweithgareddau gwerthuso mewn parau i ddatblygu profiad ymarferol.
· Cyfres o seminarau a gweithdai targedig
· Gweithdai ychwanegol wedi’u llunio i bontio bylchau o ran hyder a datblygu medrau arweinyddiaeth, cyfathrebu a dylanwadu effeithiol.
· Caiff dau weithdy eu cyflwyno gan hyfforddwr profiadol arweinwyr lleiafrifoedd ethnig.
· Rhestr ddarllen a dyddiadur myfyrio
· [bookmark: cysill]Bydd yr adnoddau hyn yn eich helpu i baratoi ar gyfer yr hyfforddiant a chefnogi eich datblygiad. Bydd gweithgareddau’n cyd-fynd â’r Safonau Arweinyddiaeth Proffesiynol.
· Mentora ar ôl y rhaglen
· Bydd mentora ar gael ar ôl y rhaglen, wedi’i ddarparu gan uwch arweinwyr profiadau o gefndiroedd ethnig lleiafrifol yng Nghymru.

· Gwerthuso’r rhaglen
· Gofynnir i gyfranogwyr gymryd rhan mewn gwerthusiad i lywio datblygiad yn y dyfodol.
Bydd y rhaglen yn cael ei chynnal o 07/04/2025 – 30/05/2025, gyda chyfanswm ymrwymiad amser o hyd at 8 diwrnod dros chwe mis, ynghyd ag unrhyw amser teithio sy’n ofynnol.
Mae cyfranogiad yn rhad ac am ddim. Byddwn yn talu costau teithio, cynhaliaeth a llety (os ydych yn gymwys) yn unol â’n polisi teithio a chynhaliaeth YMA. Fodd bynnag, ni allwn dalu am gostau athrawon llanw.
Gwiriad y Gwasanaeth Datgelu a Gwahardd (DBS)
Os cewch eich gwahodd i’r hyfforddiant, bydd angen gwiriad DBS (tystysgrif fanylach) arnoch nad yw’n fwy na 3 blwydd oed ac sy’n cynnwys y categori gweithlu plant. Os oes angen gwiriad newydd arnoch, rhaid iddo gael ei gwblhau cyn eich gweithgarwch arolwg cyntaf.
Hyfforddiant arolygwyr cymheiriaid
Rydym yn rhoi unrhyw un sy’n gwneud cais ac yn bodloni’r meini prawf recriwtio ar lwybr carlam i gael hyfforddiant Arolygwyr Cymheiriaid. Efallai y bydd ymgeiswyr cymwys yn gallu ymuno â’r rownd nesaf o hyfforddiant arolygwyr cymheiriaid ar ôl cwblhau’r rhaglen ddatblygu hon yn llwyddiannus.

Sut i wneud cais
Ffurflen gais ar-lein: YMA
Dyddiad cau: 30/05/2025
Mae unrhyw feysydd sydd wedi’u marcio â * yn orfodol. Os nad yw maes yn berthnasol i chi, rhowch ‘Ddim yn berthnasol’.
Manylion cyswllt
Mae’r pecyn hwn yn cynnwys yr holl wybodaeth sydd ei hangen arnoch am y rôl a’r broses ymgeisio. Os oes gennych unrhyw gwestiynau, cysylltwch â ni yn: e-bost: digwyddiadau@estyn.llyw.cymru
Ffôn: 02920 44 6510
Rydym yn edrych ymlaen at dderbyn eich cais.

Nodiadau Ychwanegol:
· Bydd y meini prawf dethol yn canolbwyntio ar ymddygiadau arweinyddiaeth ac wedi’u cysylltu â’r Safonau Proffesiynol ar gyfer Addysgu ac Arweinyddiaeth.
· Bydd sesiynau hyfforddiant wedi’u tanategu gan gytundeb cyfrinachedd.
· Datblygwyd Arweiniad ar gyfer cymryd rhan mewn arolygiadau i gefnogi cynrychiolwyr, arolygwyr cofnodol a chydlynwyr arolygu.

Effaith y Rhaglen ac Adborth:
· Dywed cyfranogwyr eu bod wedi ennill medrau hunanwerthuso ac arweinyddiaeth ymarferol.
· Mae cael eu cyflwyno i amryw brofiadau arweinyddiaeth wedi cyfoethogi eu dulliau eu hunain.
· Mae cyfleoedd rhwydweithio wedi cynnig cysylltiadau ag arweinwyr ar bob lefel, gan gynnwys Estyn ac uwch arweinwyr lleiafrifoedd ethnig.
· Mae’r cydbwysedd o theori, profiad ymarferol ac anogaeth wedi cael effaith sylweddol ar hyder a dyheadau gyrfa.
Dyfyniadau gan gyfranogwyr blaenorol:
“Mae’r mewnwelediadau a gafwyd o ryngweithio ag AEF a chyd-arweinwyr wedi hwyluso’r profiad dysgu proffesiynol mwyaf dwys yn fy ngyrfa.”
“Mae’r rhaglen wedi rhoi hwb sylweddol i’m hyder a’m medrau a gallu fy hun. Erbyn hyn, rwy’n teimlo’n barod i ymgymryd â rolau uwch arweinyddiaeth.”
“Mae’r cyfle i weld y broses arolygu wedi rhoi gwell dealltwriaeth i mi o reolaeth strategol ac ysgol-gyfan.”

